
EARCAÍOCHT
Ceann Gnóthaí Idirnáisiúnta (tag. VN017)
Comhordaitheoir Gairmeacha (tag. VN124)
Bainisteoir Deontais (tag. VN125)
Gníomhairí Sealadacha (conarthaí 5 bliana)

Tá 3 nós imeachta earcaíochta curtha ar bun ag Comhghnóthas SESAR chun 3 liosta ionadaithe a bhunú le haghaidh na bpost seo a leanas:
"Ceann Gnóthaí Idirnáisiúnta" – Grád AD10
"Comhordaitheoir Gairmeacha" – Grád AD09
"Bainisteoir Deontais" – Grád AD06

Is sa Bhruiséil, an Bheilg, atá an post bunaithe, áit ina bhfuil ceanncheathrú Chomhghnóthas SESAR agus an áit fostaíochta.
1. RÉAMHRÁ
1.1. Clár SESAR
Is é is aidhm don Chlár um Fhorbairt agus Taighde ar Bhainistíocht Aerthráchta san Aerspás Eorpach Aonair ("SESAR") ná bainistíocht aerthráchta san Eoraip a nuachóiriú agus is ionann é agus an colún teicneolaíochta den Aerspás Eorpach Aonair.

1.2. Comhghnóthas SESAR
Chun bainistíocht cheart a dhéanamh ar an gclár ollmhór uaillmhianach seo, bunaíodh eintiteas dlíthiúil faoi dhlí an Aontais Eorpaigh. Bunaíodh Comhghnóthas SESAR faoi Rialachán (CE) 219/2007 ón gComhairle an 27 Feabhra 2007, arna leasú le Rialachán (CE) Uimh. 1361/2008 ón gComhairle (Rialachán Chomhghnóthas SESAR) arna leasú go deireanach le Rialachán (CE) Uimh. 721/2014 ón gComhairle an 16 Meitheamh 2014.

Tá tuilleadh eolais maidir le gníomhaíochtaí Chomhghnóthas SESAR ar fáil ar: http://www.sesarju.eu.
2. PRÍOMHFHREAGRACHTAÍ

2.1. Ceann Gnóthaí Idirnáisiúnta
Beidh an Ceann Gnóthaí Idirnáisiúnta freagrach don Phríomhoifigeach Straitéise & Gnóthaí Eachtracha agus beidh sé/sí freagrach as an gcaidreamh leis na páirtithe leasmhara ábhartha a bhainistiú agus a fhorbairt lena chinntiú go bhfuil spriocanna teicniúla na hEorpa maidir le Bainistíocht Aerthráchta curtha in iúl agus mínithe go soiléir, agus go ndéantar iad a chur chun cinn ar fud an domhain, go háirithe i dtaca leis an gcomhoibriú trasatlantach. Faoi fhreagracht agus maoirseacht an Phríomhoifigigh Straitéise & Gnóthaí Eachtracha, déanfaidh an Ceann Gnóthaí Idirnáisiúnta:
· Tionscnaimh Eorpacha de chuid SESAR maidir le bainistíocht aerthráchta a chur in iúl, a mhíniú agus a chur chun cinn i réigiúin ábhartha ICAO, lena n-áirítear caidrimh déthaobhacha a fhorbairt le tríú tíortha áirithe, de réir mar is cuí;
· An dlúthchaidreamh oibre a choinneáil leis an gCoimisiún Eorpach agus Eurocontrol maidir le saincheisteanna idirnáisiúnta;
· An dlúthchaidreamh oibre atá ann leis an Údarás Feidearálach Eitlíochta a choinneáil agus na Pleananna Comhordaithe a bhaineann le hiarscríbhinn SESAR-NEXTGEN leis an Meabhrán maidir le Comhar AE-SAM a bhainistiú; páirt a ghlacadh, mar is gá, i gcruinnithe faoi choimirce Iarscríbhinní an Mheabhráin maidir le Comhar AE-SAM, Comhghnóthas SESAR a choinneáil ar an eolas maidir le pleananna gníomhaíochta idir an dá eagraíocht; 
· Rannpháirtíocht ábhartha i bhfóraim idirnáisiúnta dhomhanda a chinntiú, lena n-áirítear ICAO, a bhfuil baint ag Comhghnóthas SESAR leo (painéil, grúpaí staidéir, tascfhórsaí, etc.) chun tacaíocht agus rannpháirtíocht Chomhghnóthas SESAR a chur ar fáil;
· An dlúthchaidreamh oibre a choinneáil le réimsí éagsúla de Thoscaireacht an Aontais Eorpaigh do SAM agus ag ICAO, ag díriú ach go háirithe ar bhainistíocht aerthráchta a chomhchuibhiú agus ar chúrsaí idir-inoibritheachta;
· Dlúthchaidreamh oibre a chothú agus a choinneáil le rúnaíochtaí eagraíochtaí tionscail ábhartha, cosúil leis an RTCA, Cumann na nInnealtóirí Uathghluaisneacha (SAE), ARINC, an Fhondúireacht um Shábháilteacht Eitlíochta, eagraíochtaí agus comhlachais aerlíne idirnáisiúnta agus SAM agus páirtithe leasmhara eile a bhaineann leis an eitlíocht; dlúthchaidreamh a chothú agus a choinneáil le hionadaíochtaí thionscail an AE sna Stáit Aontaithe; dlúthchomhar a choinneáil leis an oifigeach de chuid Chomhghnóthas SESAR atá freagrach as páirt a ghlacadh sa Chomhairle EUROCAE chun comhordú beartais a bhunú agus a choinneáil le Meiriceá Thuaidh;
· Freastal agus labhairt ag fóraim idirnáisiúnta chuí ar son Chomhghnóthas SESAR;
· Dlúthchaidreamh oibre a choinneáil le haonaid chuí an Chomhghnóthais SESAR go ginearálta agus leis an gCeann Caidrimh le Páirtithe Leasmhara go háirithe 
· Tabhairt faoi thascanna breise de réir mar a éilítear ar son leas Chomhghnóthas SESAR.

2.2. Comhordaitheoir Gairmeacha
Beidh an Comhordaitheoir Gairmeacha freagrach as saolré na ngairmeacha de chuid Chomhghnóthas SESAR H2020 a bhainistiú. Faoi fhreagracht agus maoirseacht an Phríomhoifigigh Forbartha agus Seachadta, beidh an Comhordaitheoir Gairmeacha freagrach as na dualgais seo a leanas:
· Pleanáil, bainistíocht agus monatóireacht gairmeacha tograí, mar aon le meastóireachtaí a mbeidh comhaontuithe tionscadail/deontais mar thoradh orthu, a stiúradh agus a mhaoirsiú, lena n-áirítear:
· Gníomhú mar idirghabhálaí idir Bainisteoirí Deontais / Oifigigh Tionscadail agus na seirbhísí tacaíochta H2020 le linn ullmhú na ngairme (Céim GAP H2020) agus i rith shaolré na ngairme. Ní féidir ach an comhordaitheoir gairmeacha nó a t(h)oscairí treoracha a thabhairt maidir le cumraíocht SEP (leagan isteach agus meastóireacht) agus do GMSS (bainistíocht deontas).
· An pas gairme agus a chuid mionsonraí a shainmhíniú (in CPS) agus faisnéis eile maidir leis an ngairm a sholáthar i gcomhair a foilsithe ar an PP (ag úsáid CAP);
· Suiteáil, tástáil, oscailt, monatóireacht an chomhaid iarratais a leagan isteach, chomh maith le dúnadh na ngairme (Leagan isteach SEP agus deais an chomhordaitheora gairmeacha);
· Na tograí a leagtar isteach mar fhreagra ar an ngairm a bhainistiú: Suiteáil Meastóireacht SEP, seiceáil incháilitheachta agus an t-athbhreithniú meastóireachta (uirlis Redress);
· Seirbhísí tacaíochta REA.C3 a iarraidh (lóistíocht, pleanáil) lena chinntiú go ndéantar na forálacha sábháilteachta a chomhlíonadh;
· An fhoireann Bainisteoirí Deontais/Oifigeach Tionscadail a chomhordú agus cur le timpeallacht oibre tháirgiúil agus chairdiúil;
· Maoirseacht a dhéanamh ar an bpróiseas leasaithe Deontais i gcomhréir leis na rialacha H2020 is infheidhme agus i gcomhar leis an údarás de chuid Chomhghnóthas SESAR um fhíorú agus formheas (e.g. athrú a ailíniú le spriocanna & pleanáil ghinearálta Chomhghnóthas SESAR), agus an Bainisteoir Cláir Gaolmhar (e.g. inghlacthacht na n-athruithe molta, moltaí de chuid Chomhghnóthas SESAR a bhreithniú, cur chun feidhme na leasuithe);
· Gníomhaíochtaí tuairiscithe a mhaoirsiú agus a chomhordú (e.g. mar ionchur don tuarascáil gníomhaíochta bhliantúil) maidir leis na gairmeacha agus an meastóireacht;
· Monatóireacht agus iarchúram a dhéanamh i dtaobh gairmeacha i ndlúthchomhar le Bainisteoirí Deontais / Oifigigh Tionscadail;
· Cur le feidhmiú oibleagáidí Chomhghnóthas SESAR i ndáil le torthaí tionscadail a scaipeadh;
· Tabhairt faoi thascanna eile, de réir mar a éilítear, ar son leas na seirbhíse.

2.3. Bainisteoir Deontais
Beidh an Bainisteoir Deontais freagrach as punann Deontais SESAR a bhainistiú. Faoi fhreagracht an Phríomhoifigigh Forbartha & Seachadta, agus comhordú an Chomhordaitheora Gairmeacha, is iad seo a leanas dualgais an Bhainisteora Deontais:

1. Tacaíocht a chur ar fáil maidir le hullmhú, foilsiú, meastóireacht, roghnú agus bronnadh gairmeacha:
· I gcomhar leis an gComhordaitheoir Gairmeacha agus Bainisteoirí Cláir, pleanáil, comhordú agus ullmhú gairmeacha tograí a chinntiú sna réimsí H2020 Taighde Taiscéalaíoch, Taighde & Bailíochtú Tionsclaíoch agus Léiriú ar Scála An-Mhór le haghaidh bainistíochta aerthráchta mar aon le haon chuid ábhartha eile den chlár;
· I gcomhar leis an gComhordaitheoir Gairmeacha, tacú le seoladh, bainistíocht agus monatóireacht ar an ngairm tograí, lena n-áirítear sainchonarthaí a chruthú, eintitis dhlíthiúla a bhailíochtú agus ábhar ó shaineolaithe a dheimhniú;
· Pleanáil agus comhordú a dhéanamh ar roghnú nó diúltú tograí, tar éis gairmeacha tograí SESAR 2020, Taighde Taiscéalaíoch, Taighde Tionsclaíoch agus Bailíochtú ar Scála An-Mhór maidir le bainistíocht aerthráchta (i.e. an mheastóireacht a eagrú).
· Tacú leis an gComhordaitheoir Gairmeacha an chéim a ghlacadh ó mheastóireacht/bronnadh go gníomhaíochtaí chun deontais a ullmhú;
· Ceannaireacht a thabhairt maidir le gníomhaíochtaí chun deontais a ullmhú (Céim GAP H2020) le tacaíocht ón mBainisteoir Cláir sannta agus ceapadh na Saineolaithe is gá i réimse na bainistíochta aerthráchta de chuid Chomhghnóthas SESAR, de réir mar is gá; áirítear leis sin freisin rannpháirtíocht saineolaithe eitice nó saineolaithe eile a eagrú;
· Agus an comhaontú deontais á ullmhú, comhairle a iarraidh ó na hearnálacha Pleanála & Tuairiscithe Cáilíochta Corparáidí, Tacaíochta Corparáidí, Dlí agus airgeadais de réir mar is gá.

2. Deontais a bhainistiú (an tsaolré ar fad):
· Socruithe tuairiscithe agus monatóireachta cuí a bhunú le haghaidh gach deontais, a phlean íocaíochta agus na socruithe réamh-mhaoinithe i gcomhréir leis na rialacha H2020 is infheidhme;
· Cinntiú go ndéanfar cothabhála ar an Deontas sna córais H2020 le torthaí ó na próisis Bhainistíochta Cláir (e.g. meastóireacht ar spriocanna inghnóthaithe, tuairisc Gate) agus saineolaithe neamhspleácha a cheapadh, más gá; 
· Maoirseacht a dhéanamh ar an bpróiseas leasaithe Deontais i gcomhréir leis na rialacha H2020 is infheidhme agus i gcomhar leis an údarás de chuid Chomhghnóthas SESAR um fhíorú agus formheas (e.g. athrú a ailíniú le spriocanna & pleanáil ghinearálta Chomhghnóthas SESAR), agus an Bainisteoir Cláir Gaolmhar (e.g. inghlacthacht na n-athruithe molta, moltaí de chuid Chomhghnóthas SESAR a bhreithniú, cur chun feidhme na leasuithe);
· Tuairiscí/miontuairiscí ar chruinnithe a ullmhú agus tacaíocht/seisiúin faisnéise a sholáthar do bhaill foirne eile Chomhghnóthas SESAR maidir le saineolas H2020;
· Cúnamh a thabhairt maidir le monatóireacht, iniúchóireacht cháilíochta agus meastóireacht an chláir, lena n-áirítear tionchar gníomhaíochtaí SESAR; 
· Ina cháil mar Ghníomhaire Tionscnaimh Oibríochtúil, gnéithe airgeadais agus buiséid deontais a chur i gcrích faoina fhreagracht a thionscnamh.

Anuas ar a bhfreagrachtaí i ndáil le Deontais SESAR a bhainistiú agus ag brath ar an saineolas atá aige/aici, d'fhéadfaí iarraidh ar an mBainisteoir Deontais cur le bunghníomhaíochtaí eile Chomhghnóthas SESAR trí thuarisciú feidhmeach a dhéanamh chuig an Ceann Fearainn cosúil le:
· Stiúradh teicniúil agus oibríochtúil bainistíochta aerthráchta;
· Saineolas trasearnála i bhfearainn cosúil le RPAS (dróin), Cibearshlándáil, Sábháilteacht.
3. CRITÉIR INCHÁILITHEACHTA RIACHTANACHA
Déanfar iarrthóirí a mheas don chéim roghnúcháin ar bhonn na gcritéar seo a leanas nach mór iad a chomhlíonadh faoin spriocdháta le haghaidh iarratas a leagan isteach.

3.1. Cáilíochtaí Íosta Riachtanacha
Leibhéal oideachais a chomhfhreagraíonn do staidéar ollscoile críochnaithe i réimse staidéir chuí, arna dhearbhú ag dioplóma más ceithre bliana nó níos mó í an ghnáth-thréimhse oideachais ollscoile,
Nó
Leibhéal oideachais a chomhfhreagraíonn do staidéar ollscoile críochnaithe i réimse staidéir chuí, arna dhearbhú ag dioplóma, más trí bliana an ghnáth-thréimhse oideachais ollscoile agus, tar éis dó/di an chéim ollscoile a bhaint amach, bliain amháin de thaithí ghairmiúil chuí ar a laghad.

3.2. Taithí ghairmiúil íosta
A bheith in ann cruthú go bhfuil 5 bliana (AD06)[footnoteRef:1], 12 bhliain (AD09)[footnoteRef:2] nó 14 bliana (AD10)[footnoteRef:3] taithí ghairmiúil ag an iarrthóir tar éis na cáilíochtaí íosta riachtanacha a bhaint amach i réimse a bhaineann le cineál na bpríomhfhreagrachtaí, b'fhearr i dtimpeallacht taighde. [1:  Post Bainisteora Deontais]  [2:  Post Comhordaitheora Gairmeacha]  [3:  Post Ceann Gnóthaí Idirnáisiúnta] 


3.3. Scileanna Teanga Íosta a Theastaíonn
Tá sé den riachtanas go mbeidh eolas críochnúil ar cheann amháin de theangacha an Aontais Eorpaigh agus eolas sásúil ar theanga eile den Aontas Eorpach sa mhéid is gá lena c(h)uid dualgas a chur i gcrích. 

3.4. Ina theannta sin, le bheith incháilithe, ní mór don iarrthóir:
· A bheith ina náisiúnach de Bhallstát den Aontas Eorpach nó den Eagraíocht Eorpach um Shábháilteacht na hAerloingseoireachta (Eurocontrol)[footnoteRef:4]; [4:  Seachas don phost Ceann Gnóthaí Idirnáisiúnta] 

· Aon oibleagáid a éilítear de réir dlí agus a bhaineann le seirbhís mhíleata a bheith comhlíonta acu;
· A bheith i dteideal a gcearta iomlána mar shaoránach[footnoteRef:5]; [5:  Sula gceaptar sa phost iad, iarrfar ar an iarrthóir rathúil  deimhniú a chur ar fáil a léiríonn nach bhfuil aon taifead coiriúil acu.] 

· A bheith corpacmhainneach chun na dualgais atá nasctha leis an bpost a chomhlíonadh[footnoteRef:6] [6:  Sula gceaptar ina p(h)ost é/í, cuirfear an t-iarrthóir faoi scrúdú leighis chun Comhghnóthas SESAR a shásamh go ndéanann sé/sí na riachtanais in Airteagal 12(2)(d) de Choinníollacha Fostaíochta Sheirbhísigh Eile na gComhphobal Eorpach a chomhlíonadh.] 


4. FAISNÉIS BHREISE

Tá riachtantais eile, mionsonraí faoin bpost, chomh maith le tuilleadh eolais faoi na próisis roghnúcháin, agallaimh agus tástála san fhógra fada folúntais is féidir a íoslódáil ó leathanach gréasáin deiseanna gairme de chuid Chomhghnóthas SESAR: http://www.sesarju.eu/sesar-vacancies. Ní mór iarratais a chur isteach de réir an nós imeachta a ndéantar cur síos air san fhógra folúntais.

Ceapfar an t-iarrthóir i dtosach mar Ghníomhaire Sealadach (Airteagal 2f) ar chonradh ar théarma seasta cúig bliana, conradh a d'fhéadfaí é a athnuachan.

Tá tuilleadh eolais faoi chearta agus coinníollacha fostaíochta ar fáil sa doiciméad seo a leanas: 
http://eur-lex.europa.eu/LexUriServ/LexUriServ.do?uri=CONSLEG:1962R0031:20140101:EN:PDF


[bookmark: _GoBack]An spriocdháta le haghaidh iarratas: 30 Aibreán 2016, 23:00, am na Bruiséile.

